
mita’ ’oemaeh

Sakosizahen ray koko:ol ka kaehkaehoyan hahes’ezan kayzaeh a
tomalan. mak’aehae’ manmanra:an ray ’oes’oeso’an pakhil’awan ka
Sinarakan, mangowip ila ka ’ima ’awmomza’ ka hina’azem.
ray ’oem’oemaeh bazae’en ka SibSiba:i’ mam homngas; ma’ ponhoero:on
ka miniSpapongaeh kayzaeh kasazeken. mak’aehae’ homaba:i’ ila
bazae’en ’iya’zaw, ray ’oem’oemaeh kama nakhiza nanaw. ray koko:ol yako
nakhara hil’awan ka hina’azem kinSiyae’ ’iyapina:tol ila.

haysani koko:ol naka ’ayaeh ila mayna:a’ ka sinsang mowa:i’ komita’
ka kak’ayaeh. mae’iyaeh mowa:i’ ko’oemaeh maySoSowaw siya ’ayaeh ila.
mak’aehae’ koko:ol nak hi ’oya’, papabasez ka pongaeh, hinbetel, ki kaSi
ray ’oes’oeso’an saboeh. koko:ol naka hopay a ta:an miyalawa’ ka
kaSnay ’oes’oeso’an saboeh.

ray koko:ol noka SibSiba:i’ hinngas; ray ba:la’, lolongan ka
bato’ "arolon tatonotono’ bazae’en. homaba:i’ bebebe:, bazae’en naka lasiya
mam ma:tol. hayza’ ka ’inay koko:ol ka pina:tol kakbazae’en, hini pina:tol
pawa:i’ ka kaSnay ’oes’oeso’an pahpaha:ih mowa:i’ talsekel rini. yako

ra;am ray koko:olan noka saboeh pina:tol pot’iSnga: a tomal, yayaya:

bazae’en. ’akoey ka ’inokik hingha’ ka hinngas bazae’en.

oka’ o0, koko:ol nakhara ’ayaeh ila. So’o razam ay
koko:ol ’ampowa’ ’ayaeh? ’akoey ka mae’iyaeh mowa:i’ ko’oemaeh
minsalaz ka kinowih, koko:ol kita’en po’ih ila, ’oka’ ila ka ra:i’. moyo ’okik
koSa’ pakpaka’alo’an ay Kkita’en? ’isa:a’ ’ita’ ta’in’ae:aew takalahangaw

mita’ ka ’oem’oemaeh, ’izi’ koSa’ hayza’ kamari’an pa’aewhay

ka ’oem’oemaeh. yako ’am min’ae:aew ’ini koko:ol koSa’, izi’ ila

ko’oemaeh, koko:ol ’ayaeh ila! paspeng nanaw So: ko’oemaeh

pakayzaeh ’omo:ol ka raii’ ki ralom. koko:ol ’isa:a’® ’am
kayzaeh ’okay ’inhae:ar, okay ’aroli ka ra:i’ ’oemaeh ma’ kayzaeh ila
kita’en.

yako minowa’ ka koko:ol! siya pakhayza’ mita’ So: ray minaSanay
ka’oSa’an kapanpanra:anan ka kita’en ka ’oem’oemaeh. yako minowa’ ka
koko:ol! siya pase’el ka kaehkaehoyan, kaehoy romara’et ka ra:i’, ma’ hayza’
ka kasbez lo’arol ray ba:la’, pakhayza’ karae’oe:en , nisiya bino:ay ’akoey a

tomal, ’isa:a’ yako ’am tiSkobae:oeh ’ini siya Sa’, “ koko:ol nak hi ’oya’

papabasez ka saboeh, ’izi’ ila pa’aewhay ka ’oemaeh! ”

